
Un pocu di  
statistica 

Ogettivi pedagogichi

Capacità messe in ballu : sapè calculà un tassu 
d’evuluzione, un cueffiente multiplicatore ; risolve  
i prublema ghjuvendu si di a prupurziunalità (parcintuale, 
scale, ingrandimentu, riduzzione). 
 
Cumpetenze messe in ballu : circà ; mudilizà ; calculà.

Asirciziu d'appiicazione

6a +
=

4a Urganizazione è gestione di dati

MAT’ISULAMAT’ISULA

EnunciatuEnunciatu

Lessicu
Scumparte/scumparta : se répartir. 
Sittore/settore : secteur. 
Marcantile/mercantile : marchand (secteur). 

1. In u 2016, a pupulazione di a Corsica a stimavanu à 330 445 abitanti. À l’entre di l’annu 2020,  

a pupulazione corsa a stimavanu à 344 679 abitanti. Di chì parcintuale sarà crisciuta a pupulazione corsa ? 
 
2. A superfìcia di a Corsica hè di 8 679,8 chm². Calculate a dinsità d’abitanti à u chm² pà u 2016 è u 2020. 
 
3. Si scumparte cusì l’impiegu in Corsica :

Impiegu salariatu in Corsica à sittori principali
Impieghi (à millaie)

3zu trim. 2018 3zu trim. 2019

Agricultura 2,5 2,7

Industria 6,7 6,9

Custruzzione 10,6 11,0

Terziariu micca  
macantile

41,4 42,0

Terziariu  
marcantile

53,3 54,0

Fonte : Insee, stimazione d’impieghi ; stimazione trimistriale Acoss-Urssaf, Dares, Insee.

a. Calculà u tutale di l’impieghi in Corsica pà i terzi trimestri di u 2018 è di u 2019.

b. Calculà u parcintuale di crescita di u numaru tutale d’impieghi trà issi dui trimestri.

c. Chì parcintuale di a pupulazione travaglia in u terzu trimestru di u 2019 ?

d. U sittore terziariu marcantile è micca marcantile, raprisintarà à l’incirca 82% di l’impieghi in Corsica 
à u terzu trimestru di u 2019 ? Ghjustificate a vostra risposta.


